
Sot, sytë e botës janë drejtuar në Lindjen e Mesme dhe Afrikën Veriore, ku njerëzit u 

kërkojnë qeverive të tyre të përmbushin parimin bazë të Deklaratës Universale të të 

Drejtave të Njeriut, sipas të cilit gjithë njerëzit “janë lindur të lirë dhe të barabartë në 

dinjitet dhe të drejta.” Premtimi i këtij parimi përbën fuqinë shtytëse pas çdo lëvizjeje për 

liri, çdo fushate për demokraci, çdo përpjekjeje për të nxitur zhvillimin dhe çdo beteje 

kundër shtypjes. Frymëzohemi nga kuraja dhe vendosmëria e këtyre aktivistëve dhe 

shohim në betejat e tyre manifestimin e vërtetë të një dëshire të zjarrtë për dinjitet dhe 

respekt. Qëndrojmë krah tyre e krah gjithë qytetarëve, aktivistëve dhe qeverive përqark 

botës, të cilët punojnë në mënyrë paqësore për të çuar më tej kauzat e demokracisë 

dhe të drejtave të njëriut.  

Siç ka thënë Presidenti Obama, udhëhiqemi nga një ide e thjeshtë, “... liria, drejtësia 

dhe paqja e botës duhet të nisin me lirinë, drejtësine dhe paqen e secilës prej qenieve 

njerëzore.” Kjo ide përfaqëson vlera të cilat në i ushqejmë në Shtetet e Bashkuara, por 

ato nuk janë vetëm tonat. Besimi ynë në parimet universale të lirisë, drejtësisë dhe 

paqes na udhëheq çdo ditë ndërsa punojmë për t’i kthyer të drejtat e njeriut në realitet 

njerëzor. Bota ka dëshmuar se pa u bërë hapa domethënës drejt qeverisjes 

transparente, përfaqësuese e të përgjegjshme, hapësira midis popullit dhe drejtuesve të 

tij vetëm do të rritet. Ne do të vazhdojmë të nxisim, mbështesim, dhe mbrojmë 

demokracinë, në format e saj të shumta, duke ditur që është sistemi më i mirë politik për 

të lejuar individët të gëzojnë të drejtat e tyre njerëzore.    

Raportet e Vendeve mbi Praktikat e të Drejtave të Njeriut për vitin 2010 japin rekordin e 

gjendjes së të drejtave të njeriut në botë dhe nxisin ndërgjegjësimin për progresin e 

bërë në vitin 2010, territorin e humbur si edhe punën që mbetet për të bërë. Ky vit 

shënon vitin e tridhjetë e pestë që ne raportojmë në Kongres mbi të drejtat e njeriut 

anekënd botës. Këto raporte fillimisht u parashikuan si mjet për të ndihmuar në drejtimin 

e politikës së jashtme të Shteteve të Bashkuara, por ato janë bërë më shumë se kaq. 

Qeveritë, individët dhe organizatat e tjera i përdorin tani raportet mbi të drejtat e njeriut 

si burime thelbësore informacioni në lidhje me kushtet në vende anekënd botës. Për 

aktivistët, shumë prej të cilëve përballen me hapësirë në tkurrje për aktivitet e tyre dhe i 

bëjnë këto me rrezik të madh për veten, këto raporte japin gjithashtu prova se bota po 

ndërgjegjësohet për betejat e tyre.  

Ndërsa udhëtoj nëpër botë, kam synim të takoj ata njerëz që punojnë për të çuar para 

kauzën e te drejtave të njeriut brenda vendeve të tyre. Vazhdimisht më bën përshtypje 

fuqia e shpirtit të njeriut dhe përkushtimi i patundur i këtyre individëve trima. Puna e tyre 

na frymëzon dhe konfirmon se sa rëndësi ka t’u kërkojmë qeverive, përfshirë dhe asaj 

tonës, llogari për trajtimin e qytetarëve të tyre.   

Një herë në vit ne i dorëzojmë Kongresit Raportin e Vendeve mbi Praktikat e të Drejtave 

të Njeriut, por përparimi i lirisë dhe të drejtave të njeriut është prioritet për burrat dhe 

gratë e Departamentit të Shtetit, si në Uashington edhe në ambasadat tona jashtë 

vendit. Nëpërmjet këtyre raporteve, nëpërmjet diplomacisë sonë, dhe nëpërmjet 

shembullit tonë ne do të vazhdojmë të theksojmë të drejtat universale të njeriut për të 

gjithë individët. Tani është mundësia që ne të mbështesim të gjithë ata që kanë dëshirë 

të ngrihen në emër të të drejtave që ne ushqejmë.   

Me këtë frymë, unë i transmetoj Kongresit të Shteteve të Bashkuara Raportin e 

Vendeve mbi Praktikat e të Drejtave të Njeriut për vitin 2010 të Departamentit të Shtetit.  

Hillary Rodham Clinton 

Sekretare e Shtetit 

